PODRAT MÜQAVİLƏSİ № 001


Bakı şəhəri		                                                                                                         31 Oktyabr 2024 –cü il

Hazırkı Podrat Müqaviləsi (bundan sonra “Müqavilə”), bir tərəfdən, fiziki şəxs Ad Soyad Ata adı oğlu (ŞV № AA00000000, 16.01.2019 tarixində ASAN1 tərəfindən verilib , (bundan sonra “Sifarişçi”),
və
               digər tərəfdən isə, bir tərəfdən, Azərbaycan Respublikasının qanunvericiliyinə müvafiq qaydada qeydiyyata alınmış və nizamnaməsi əsasında fəaliyyət göstərən, hüquqi ünvanı Azərbaycan Respublikası, Bakı şəhəri, Xətai rayonu, xxxxxxxxxxxxxxxx , ünvanında olan, direktoru Ad Soyad Ata adı qızı şəxsində təmsil olunan «XXXX» Məhdud Məsuliyyətli Cəmiyyəti (VÖEN:000000000) (bundan sonra “Podratçı”) (bundan sonra ayrılıqda “Tərəf”, birlikdə isə “Tərəflər”) arasında bağlanmışdır.
TƏRƏFLƏR AŞAĞIDAKILARA DAİR RAZILIĞA GƏLDİLƏR:
	
1. MÜQAVİLƏNİN  PREDMETİ 
	
1.1. Bu Müqaviləyə əsasən Podratçı Sifarişçinin sifarişi ilə Azərbaycan Respublikası, ____ şəhərində yerləşən Podratçı tərəfindən hazırlanmış “Layihə eskizləri, dizayn layihələri elektrik ve mexanik – mühəndislik şərtləri sənədləri”nə uyğun olaraq tikintiyə hazırlıq, texnika ilə təmin etmə,  hamarlama, təməlqazma və daşıma  işlərini (bundan sonra “İşlər”) bu Müqavilə, onun ayrılmaz tərkib hissələri sayılan Əlavələri ilə müəyyən edilmiş şərtlərlə icra etməyi, Sifarişçi isə həmin İşlərin nəticələrini təhvil alıb dəyərini Müqavilə şərtlərinə uyğun olaraq İcraçıya ödəməyi öhdəsinə götürür. 
		
1.2.       Bu Müqavilə üzrə İşlər Podratçı tərəfindən Sifarişçi ilə razılaşdırılmış və bu Müqavilənin  tərkib hissəsi hesab olunan Əlavə 1-də nəzərdə tutulan İşlərin smeta dəyərinə (bundan sonra “Smeta”) əsasən hazırkı Müqavilə ilə razılaşdırılmış müddətdə, həcmdə, özünün və ya üçüncü şəxslərdən cəlb olunmuş işçi qüvvəsi, avadanlığı və Sifarişçinin maliyyə vəsaiti hesabına icra ediləcək. 

1.3. Bu Müqavilə üzrə “Podratçı” tərəfindən görülən İşlər, Müqavilə sənədlərinə, Azərbaycan Respublikasında qüvvədə olan dövlət tikinti normalarına, keyfiyyət göstəricilərinə, habelə müvafiq İşlərin dövlət tikinti-memarlıq nəzarəti və ekspertiza orqanlarında qəbul olunmasına dair tələblərə uyğun olaraq yerinə yetirilməlidir.

2. İŞLƏRİN  İCRA  MÜDDƏTİ VƏ PROQRAMI
2.1 Podratçı tərəfindən İşlərin icrası bu Müqavilə üzrə imzalandıgı tarixdən (bundan sonra “Başlanğıc Tarix”) 3 (üç) təqvim ayı ərzində (bundan sonra “İcra Müddəti”) başa çatdırılaraq (bundan sonra “Başa Çatdırılma Tarixi”) Sifarişçi ilə Podratçı arasında imzalanacaq və Təhvil-Təslim Aktına əsasən (bundan sonra “Təhvil-Təslim Aktı”) Sifarişçiyə tam təhvil verəcək. Podratçının hüququ olacaq ki, İşlərin icrasını vaxtından əvvəl başa çatdırsın.
2.2 Bu Müqavilə üzrə İşlərin icra müddəti aşağıdakı hallarda və qaydada artırıla bilər:
2.2.1 Sifarişçi tərəfindən İşlərin vaxtlı-vaxtında maliyyələşdirilməməsi – yol verilmiş pozuntu günlərinin sayına mütənasib şəkildə;
2.2.2 İşlərin icrası zamanı əlavə İşlərə zərurət yarandıqda – əlavə razılaşma ilə müəyyən olunmuş əlavə müddətə; 
2.2.3 Əlavə İşlərin dəyəri, maliyyələşdirilməsi qaydası və müddətlərinin razılaşdırılması zərurəti ilə əlaqədar İşlərin icrasının dayandırılması – əlavə razılaşmanın imzalanması anınadək olan dövrə mütənasib şəkildə;
2.2.4 Sifarişçi tərəfindən İşlərin icrası üçün təmin edilən material, avadanlıq və tikinti texnikasının təchizatının gecikdirilməsi – bu cür gecikmənin davam etdiyi bütün dövrə mütənasib şəkildə;
2.2.5 Son dərəcədə əlverişsiz hava şəraitinin mövcud olması – bu cür şəraitin davam etdiyi bütün dövrə mütənasib şəkildə; 
2.2.6 Sifarişçi tərəfindən “Layihə eskizləri, dizayn layihələri və texniki – mühəndislik şərtləri sənədləri”nin təsdiqinin İşlərin Podratçı tərəfindən icrasını ləngidə biləcək dərəcədə gecikdirilməsi -  bu cür gecikmənin davam etdiyi bütün dövrə mütənasib şəkildə;
2.3 İcra Müddətinin uzadılmasına əsas olan halların yarandığı tarixdən 5 (beş) təqvim günü ərzində Podratçı Sifarişçiyə həmin halların İcra Müddətinə mümkün təsirinin qiymətləndirilməsi və onunla bağlı yarana biləcək mümkün əlavə xərclər barədə məlumatları əks etdirən yazılı bildiriş vermək öhdəliyini daşıyacaq. İcra Müddətinin uzadılmasına əsas olan hallar davam etdikdə Podratçı yuxarıda göstərilən məlumatları əks etdirən, yaranmış hallarla bağlı yenilənmiş ətraflı bildirişi ən azı həftəlik vaxt intervalı ilə Sifarişçiyə təqdim edəcək və Tərəflər onlar üçün hüquqi qüvvəyə malik olan İşlərin Dayandırılması Aktını imzalayacaqlar.  
2.4 Sifarişçinin bu Müqavilə üzrə Smetada nəzərdə tutulmayan əlavə İşlərin icrasını bilavasitə sifariş etdiyi hallar istisna olmaqla, Podratçının, İcra Müddətinin uzadılmasını tələb etmək hüququ o vaxt yaranacaq ki, o İcra Müddətinin uzadılmasına əsas olan halların bilavasitə Sifarişçinin üzündən yaranan və ya Podratçıdan asılı olmayan səbəblərdən yaranmış olduğunu sübuta yetirsin.
2.5 Sifarişçi  tərəfindən  tələb  olunarsa,  bu  Müqavilənin  imzalandığı tarixdən 10 (on) təqvim günü  ərzində Podratçı bu Müqavilə üzrə İşlərin icrasını ətraflı təsvir edən proqramı (bundan sonra “İş Proqramı”) hazırlayıb Sifarişçinin təsdiqinə təqdim edəcək. İş Proqramı bu Müqavilənin 2.1-ci maddəsi ilə müəyyən edilən İcra Müddətinə uyğun tərtib ediləcək.

3. MUZD  VƏ  HESABLAŞMA QAYDASI 	
	
3.1 Bu Müqavilə üzrə İşlər Tərəflər arasında razılaşdırılmış Smetaya uyğun olaraq Sifarişçinin hesabına həyata keçiriləcək. Sifarişçi İşlərin icrası üçün Podratçıya Smetadan kənar hər hansı əlavə muzd ödəməyəcək və bu Müqavilə ilə müəyyən olunmuş hallar istisna olmaqla hər hansı digər ödəniş etməyəcək. 

3.2 Bu Müqavilə üzrə İşlərin icrası müqabilində sifarişçi ilə icraçı arasında hesablaşmalar yalnız qiymət razılaşma protokolu ilə həyata keçiriləcək. Bu Müqavilə ilə müəyyən olunmuş hallar istisna olmaqla, Müqavilənin qüvvədə olduğu müddət ərzində Muzd dəyişməz olaraq qalacaq. 

3.3 Müqavilə imzalandıqdan sonra Podratçının Sifarişçiyə təqdim etdiyi müvafiq hesab–faktura əsasında Podratçıya ödəniləcək. Müqavilə ilə başqa hal nəzərdə tutulmayıbsa Smetanın dəyəri hazırkı Müqavilənin qüvvədə olduğu müddətdə dəyişməz olaraq qalacaq. 

3.4 Tərəflərin qarşılıqlı razılığına əsasən Podratçının təqdim etdiyi hesab-fakturalarda göstərilən müvafiq bank hesabına  faktiki və tam icra edilmiş İşlərə görə Podratçı ilə Sifarişçi arasında imzalanacaq Cari İşlərə dair Təhvil-Təslim Aktları (Forma 2) əsasında həyata keçiriləcək. 

3.5 Bu Müqavilə üzrə hesablaşma nağdsız qaydada Azərbaycan manatı ilə həyata keçiriləcək. Xarici valyutada olan qiymətlər müqavilənin imzalandığı tarixdə Azərbaycan Respublikasının qanunvericiliyinə uyğun olaraq həmin tarix üçün müəyyən olunan rəsmi məzənnəyə uyğun olaraq Azərbaycan manatı ilə hesablanır. 

3.8        Bu Müqavilə üzrə faktiki icra olunmuş  İşlərin həcmi Smeta ilə müəyyən olunmuş İşlərin həcmindən az olduqda Tərəflər  arasında  razılaşdırılmış Smeta dəyərindən az olduqda və bu hal Sifarişçi tərəfindən sübuta yetirildikdə, Podratçı ona ödənilmiş əlavə vəsaitin  bu Müqavilənin ayrılmaz hissəsi hesab olunacaq əlavə razılaşmaya əsasən Sifarişçiyə geri ödənilməsini təmin edəcək. 

3.9	Tərəflərdən  hər  biri  bu  Müqavilənin icrası ilə əlaqədar özünə aid bütün vergi, rüsum və ödənişlərin həyata keçirilməsi ilə bağlı qanunvericilikdə nəzərdə tutulmuş öhdəliklərinin icrasına görə tək özü məsuliyyət daşıyacaq.


4. İŞLƏRİN  İCRASINA  NƏZARƏT  VƏ  HESABATLAR
4.1 Sifarişçi öz işçilərindən birini və ya bir neçəsini bu Müqaviləyə uyğun olaraq Sifarişçinin adından onun səlahiyyətli nümayəndəsi kimi çıxış etmək üçün təyin edəcək və bu barədə müvafiq qaydada yazılı surətdə Podratçıya məlumat verəcək. Sifarişçinin nümayəndəsinin və ya nümayəndələrinin hüququ olacaq ki, İşlərin icrasına müdaxilə etməmək və maneə yaratmamaq şərti ilə, bu Müqavilənin şərtlərinə əsasən gedişatına, keyfiyyətinə, icra müddətlərinə, habelə İşlərin icrası üçün Podratçı tərəfindən təchiz olunmuş material və avadanlıqların keyfiyyətinə , düzgün istifadə edilməsinə və təhlükəsizlik qaydalarına nəzarəti həyata keçirsin. 
4.2 Sifarişçinin nümayəndəsinin və ya nümayəndələrinin hüququ olacaq ki, İşlərin icrasına müdaxilə etməmək və maneə yaratmamaq şərti ilə, istənilən vaxt İşlərin icra olunduğu sahəyə daxil olaraq keyfiyyət, müddət və sair göstəricilər üzrə İşlərin Podratçı tərəfindən icra edilməsini yoxlasın və bu cür yoxalama nəticəsində aşkar edilmiş hər hansı qüsur və çatışmazlıqların aradan qaldırılması, habelə bununla əlaqədar İşlərin tam və hər hansı bir hissəsinin dayandırılması və ya sürətləndirilməsi barədə göstəriş versin. İşlərin icrası ilə bağlı Sifarişçinin verdiyi bu cür göstərişlər Podratçı tərəfindən tam və dəqiq yerinə yetiriləcək. 
4.3 Podratçı öz işçilərindən birini bu Müqavilə üzrə Podratçının adından onun səlahiyyətli nümayəndəsi kimi çıxış etmək üçün təyin edəcək və bu barədə Sifarişçiyə müvafiq qaydada yazılı məlumat verəcək. Podratçının nümayəndəsi, bu Müqavilənin icrası ilə bağlı keçiriləcək əlaqələndirmə iclaslarında, habelə bu Müqaviləyə uyğun olaraq İşlərin gedişatı və icra vəziyyəti barədə həftəlik məlumat və hesabatların hazırlanması və vaxtlı-vaxtında Sifarişçiyə çatdırılması məqsədilə Podratçını təmsil edəcək.
4.4 Sifarişçi tərəfindən tələb olunarsa Podratçı İcra Müddəti ərzində görülmüş Cari İşlərə dair Sifarişçiyə hesabatlar təqdim edəcək. Sifarişçi tərəfindən qəbul edildiyi təqdirdə bu cür hesabatlar Sifarişçinin səlahiyyətli nümayəndəsi tərəfindən imzalanacaq.
5. MATERİAL  VƏ  AVADANLIQLARIN  TƏCHİZATI 
5.1 Podratçı İşlərin icrası üçün lazım olan bütün materiallar sifarişçi tərəfindən, avadanlıq və tikinti texnikasını öz vəsaiti və gücü təminatını isə icraçı öz hesabına təmin edəcək.
5.2 Sifarişçi tələb edərsə, Podratçı İşlərin icrasında istifadə olunacaq material, avadanlıq və tikinti texnikasının növü, xarakteri və təchizatçılarının siyahısını əvvəlcədən razılaşdırılması üçün Sifarişçiyə təqdim edəcək, bu şərtlə ki, ağlabatan səbəblər olmadan, Sifarişçi bunlara dair razılığını verməkdən imtina etməsin.
5.3 İşlərin icrası üçün material, avadanlıq və ya tikinti texnikasını təchiz etmək öhdəliyini daşıyan Tərəfin təchiz etdiyi material, avadanlıq və ya tikinti texnikasının istehsalçısı və keyfiyyəti qüvvədə olan ümumi keyfiyyət standartlarına münasib və təyinatına uyğun olmadıqda, digər Tərəfin hüququ olacaq ki,  İşlərin bu Müqaviləyə uyğun olaraq icrası üçün uyğun gəlməyən bu cür material, avadanlıq və ya tikinti texnikasını yenisi ilə əvəz edilməsini tələb etsin və ya əks halda müvafiq an üçün görülmüş İşlərin dəyərinə proporsional olaraq Muzd, ödənilməklə bu Müqavilənin icrasından birtərəfli qaydada imtina etsin.
6. DİZAYN  VƏ  LAYİHƏ-ÇERTYOJ SƏNƏDLƏRİ 
6.1 Sifarişçi tərəfindən tələb olunduğu halda Podratçı bu Müqavilə üzrə görüləcək İşlərin Dizayn və Layihə-çertyoj Sənədlərinin hazırlanmasını təmin edəcək. Podratçı tərəfindən hazırlanması təmin ediləcək bütün Dizayn və Layihə-çertyoj Sənədləri təyinatına uyğun olmalı və razılaşdırılması və təsdiq edilməsi üçün Sifarişçiyə təqdim olunacaq. Əgər Sifarişçi Podratçı tərəfindən hazırlanmış Dizayn və/və ya Layihə-çertyoj Sənədlərini qəbul etməzsə, Podratçı həmin sənədlərdə dərhal müvafiq düzəlişlərin edilməsini təmin edərək, onları yenidən baxılması üçün Sifarişçiyə təqdim edəcək. Sifarişçi tərəfindən təsdiq olunmamış Dizayn və Layihə-çertyoj Sənədləri üzrə hər hansı İşlər Podratçı tərəfindən yerinə yetirilməyəcək.
7. QANUNVERİCİLİYƏ RİAYƏT EDİLMƏSİ VƏ İCAZƏLƏR
7.1 Podratçı bu Müqavilə üzrə görülən İşlərə və onların nəticələrinə şamil oluna bilən bütün qanunlara, habelə digər normativ hüquqi aktların və texniki standartların tələblərinə ciddi riayət edəcək. 
7.2 Podratçının İşlərin icrası ilə əlaqədar fəaliyyət göstərməsi üçün qanunvericiliklə alınması tələb olunan bütün icazə, lisenziya və ya razılıqların alınmasını həyata keçirəcək və onlara malik olacaq.
8. PODRATÇININ ÖHDƏLİKLƏRİ  
8.1.      Bu Müqavilənin şərtlərinin icrası üçün Podratçı aşağıdakıları öhdəsinə götürür:
8.1.1 İşləri bu Müqavilənin şərtlərinə uyğun icra etmək;
8.1.2 İşləri qanunvericiliklə nəzərdə tutulmuş tikinti norma, standartları və qaydalarına, Smetaya uyğun olaraq tam dəqiqliklə Sifarişçinin tələblərinə əsasən keyfiyyətlə və qüsursuz icra edərək təhvil vermək; 
8.1.3 İşlərin icra müddəti və ya bu Müqavilənin 16.2-ci maddəsində müəyyən olunmuş Qarantiya Müddəti ərzində İşlərin keyfiyyətində yaranmış qüsurları vaxtında və öz hesabına aradan qaldırmaq;
8.1.4 İşlərin həyata keçirildiyi Sahəni Sifarişçidən təhvil aldıqdan sonra İşlərin icrasına maneə törədən oradakı lazımsız mövcud qurğuların sökülməsini, İşlərin icrası üçün zəruri olan bütün tikinti materiallarının, özünün nəqliyyat, tikinti texnikası, avadanlığı, alət və qurğularının Sahəyə təchiz edilməsini, İşlərin icrası məqsədi ilə orada müvəqqəti qurğu və tikililərin inşasını öz hesabına təmin etmək; 
8.1.5 İşlərin icrası üçün istifadə olunacaq tikinti və quraşdırma materialları, malları və avadanlıqların keyfiyyətli olmasına, habelə onların itirilməsi, qəsdən və ya təsadüfən korlanması və ya məhv olması riskinə görə məsuliyyət daşımaq; 
8.1.6 İşlərin icrası ilə bağlı qanunvericiliklə nəzərdə tutulmuş texniki təhlükəsizlik, yanğın, əməyin mühafizəsi, sanitariya, gigiyena, ətraf mühitin mühafizəsi və digər sahələr üzrə qanunvericiliklə tələb olunan bütün tədbirlərin həyata keçirilməsi, habelə işçi heyyətinin bu sahələrdə lazımi qaydada və vaxtlı-vaxtında təlimatlandırılmasını təmin etmək;
8.1.7 İşlərin icrası ilə bağlı Sahədə istismar olunan özünə aid bütün nəqliyyat, tikinti texnikası, avadanlıq, alət və qurğuları öz gücü və vəsaiti hesabına təmir etmək və onlara texniki qulluq göstərmək;
8.1.8 İşlərin icrası nəticəsində Sahədə toplanmış bütün zibil və tikinti tullantılarını Sahədən çıxarmaqla Podratçının özü tərəfindən müəyyən olunmuş xüsusi yerlərə çatdırmaq;
8.1.9 İşlərin icrası üçün tələb oluna bütün icazə və lisenziyaları almaq və onların təsdiqlənmiş surətlərini Sifarişçiyə təqdim etmək;
8.1.10 Sifarişçinin sahədə olan əmlakını qorumaq, İşlərin icrasında lazımi qayğı və çalışqanlıq nümayiş etdirmək, öz hərəkətləri və ya hərəkətsizliyi nəticəsində Sifarişçinin əmlakına, Sahədə çalışan Sifarişçinin, Podratçının öz işçilərinin və ya üçüncü şəxslərin əmlakına, həyat və sağlamlığına vurulan zərər üçün qanunvericikliklə müəyyən olunmuş qaydada məsuliyyət daşımaq, bu cür zərərin vurulması təhlükəsini yarada bilən bütün hallar barədə Sifarişçiyə vaxtlı-vaxtında məlumat vermək;
8.1.11 Sifarişçi tərəfindən xəbər verildiyi vaxtda onun təyin etdiyi əlaqələndirmə üzrə iclaslarda iştirak etmək;
8.1.12 İşlərin icrasında tikinti sahəsində həyat, sağlamlıq və təhlükəsizliyə zərərli və təhlükəli kimi tanınan material və maddələrdən istifadə etməmək;
8.1.13 Sifarişçinin əvvəlcədən yazılı razılığının alındığı hallar istisna olmaqla, Sifarişçinin əmlakından Podratçının xeyrinə istifadə etməmək;
8.1.14 Sifarişçi tərəfindən tələb olunduqda, İşlərin icrası üçün işə cəlb edilən Podratçının, subpodratçıların və ya üçüncü şəxslərin aparıcı işçilərinin siyahısını onların ixtisas hazırlığının qısa təsviri ilə birlikdə Sifarişçiyə təqdim etmək;
8.1.15 Başa Çatdırılma tarixindən etibarən 5 (beş) təqvim günü ərzində Podratçıya məxsus bütün qurğu və alətlərin Sahədən cıxarılması və Sahəni Sifarişçini qane edən təmiz və səliqəli vəziyyətdə təhvil verərək onu tərk etmək.
9. SİFARİŞÇİNİN ÖHDƏLİKLƏRİ 
9.1 Bu Müqavilənin şərtlərinin icrası üçün Sifarişçi aşağıdakıları öhdəsinə götürür:
9.1.1 Sahəni İşlərin görülməsi üçün Tərəflərin məqbul saydığı vəziyyətdə Podratçıya təhvil vermək;
9.1.2 İşlərin görüləcəyi Sahə ilə bağlı müvafiq qaydada qanunvericiliklə tələb olunan özünə aid olan rəsmi icazələri almaq;  
9.1.3 İşlərin icrası ilə bağlı Podratçının fəaliyyətində yaranmış bilavasitə Sifarişçidən asılı olan çətinliklərin aradan qaldırılması, mübahisəli və ya təşkilati məsələlərin həlli ilə bağlı aidiyyəti dövlət orqanları, təşkilatları, fiziki və hüquqi şəxslər ilə bütün münasibətləri tənzimləmək;
9.1.4 Başa Çatdırılma Tarixində bu Müqavilə üzrə  qənaətbəxş səviyyədə görülmüş İşləri Təhvil-Təslim Aktı əsasında Podratçıdan təhvil almaq.
10. TƏHLÜKƏSİZLİK
10.1 Podratçı İşlərin görülməsi zamanı təhlükəsizlik texnikası və əməyin mühafizəsi, ekoloji təhlükəsizlik, sanitar-gigiyenik normalara riayət olunması, yanğından mühafizə tədbirlərinin həyata keçirilməsi ilə əlaqədar bilavasitə məsuliyyət daşıyır. 
10.2 Podratçı aşağıda qeyd olunanlarla bağlı zərər, xəsarət və itkilərin qarşısının alınması üçün bütün lazımi tədbirlərin həyata keçirilməsini təmin etməlidir və nəticələrinə görə məsuliyyət daşıyır:
10.2.1 İşlərin görülməsi zamanı iş başında olan bütün işçilərin; 
10.2.2 bütün sub-icraçıların və İşləri bilavasitə icra edən digər fiziki şəxsin və ya hüquqi şəxsin işçilərinin;
10.2.3 material və avadanlıqların.
10.3 İşlərin görülməsi zamanı hüquqi və ya fiziki şəxslərin, sahədəki və ya qonşu ərazilərdəki mülkiyyətin təhlükəsizliyi və mühafizəsinə təsir edə biləcək fövqəladə hallarda, Podratçı Sifarişçidən xüsusi göstəriş və ya səlahiyyət gözləmədən, təhlükə yaradan zərər, xəsarət və ya itkinin qarşısını almaq üçün zəruri tədbirlər görə bilər. Lakin Podratçı bu barədə dərhal Sifarişçiyə məlumat verməlidir.
10.4 Əgər Podratçı, onun işçiləri, sub-icraçıları, təchizatçılarından hər hansı biri və ya Podratçının adından Xidmətləri təmin və icra edən və ya yerinə yetirilməsini həyata keçirən digər fiziki və ya hüquqi şəxs Sifarişçinin əmlakına, ləvazimatlara, materiallara, qurğulara, alətlərə, avadanlıqlara, cihazlara zərər vurarsa, onda Podratçı belə zərəri dərhal öz xərcləri hesabına, sonradan Sifarişçiyə bunun əvəzinin ödənilməsinə dair hər hansı tələb irəli sürmədən aradan qaldırmalıdır.
11. İŞLƏRDƏ  ƏLAVƏ  VƏ  DƏYİŞİKLİKLƏR 
11.1 Sifarişçinin hüququ olacaq ki, bu Müqaviləyə uyğun olaraq İş Proqramında (müvafiq proqram  mövcud olduqda) və ya Smetada nəzərdə tutulmayan və onun fikrincə zəruri olan əlavə İşlərin görülməsini sifariş etsin, müvafiq İşlərin Smetadan çıxarılmasını və ya mövcud İşlərdə müvafiq dəyişikliklər etsin. Bu cür dəyişikliklərin edilməsi zərurəti yaranarsa Sifarişçi Podratçıya müvafiq yazılı göstəriş verməklə İş Proqramında və ya Smetada nəzərdə tutulmuş İşlərə aşağıdakı dəyişikliklərin edilməsini tələb edə biləcək:
11.1.1 İşlərin həcminin artırılması və ya azaldılmasını;
11.1.2 müəyyən görüləcək İşlərin tam istisna edilməsi;
11.1.3 müəyyən İşlərin xarakterində, keyfiyyətində və növündə dəyişikliklərin edilməsi;
11.1.4 əlavə olaraq yeni işlərin görülməsi;
11.2 Podratçı İş Proqramı və ya Smetadakı İşlərə edilmiş dəyişikliklərlə bağlı Sifarişçinin yazılı sifarişini aldıqdan 5 (beş) təqvim günü ərzində onların İcra Müddəti və Muzd da daxil olmaqla, Smetaya təsirinin qiymətləndirilməsi barədə Sifarişçiyə yazılı məlumat verəcək və Tərəflər mövcud İşlərə edilmiş dəyişikliklərlə bağlı Muzd da daxil olmaqla, Smetaya ediləcək dəyişiklikləri və yeni İcra Müddətini, habelə digər bu kimi əlavə şərtləri imzalandığı andan bu Müqavilənin ayrılmaz hissəsi hesab olunacaq əlavə razılaşma ilə yenidən təsdiq edəcəklər. 
11.3 Podratçı İşlərin icrası zamanı İş Proqramı və ya Smetada müvafiq İşlərin nəzərə alınmadığını və bununla əlaqədar əlavə İşlərin icrasına və ya İşlərin smeta dəyərinin artırılması zərurətinin yarandığını aşkar etdikdə, o bu barədə Sifarişçiyə əvvəlcədən məlumat verəcək. Bu cür məlumatlandırma Sifarişçi tərəfindən 5 (beş) təqvim günü ərzində cavabsız qaldıqda Podratçı İşlərin icrasını dayandıra və bu cür dayandırılma nəticəsində çəkdiyi zərəri Sifarişçinin üzərinə qoya bilər. Podratçı əlavə İşlərin icrasını və ya İşlərin smeta dəyərinin artırılmasını o vaxt tələb edə bilər ki, o bu cür əlavə İşlərə və ya smeta dəyərində artıma zərurəti əsaslandırsın.     
11.4 Təşəbbüskarı Sifarişçi olan bu Müqavilənin 11.1-ci maddəsində nəzərdə tutulduğu əlavə İşlərin və ya İşlərdə dəyişikliklərin icrasından Podratçının imtina etmək hüququ o vaxt olacaq ki, həmin əlavə İşlər və ya onlara ediləcək dəyişikliklər Podratçının və ya onun subpodratçılarının fəaliyyət dairəsinə aid olmasın və ya onlardan asılı olmayan səbəblərdən icrası mümkün olmasın. 


12. VERGİLƏR,  RÜSUMLAR  VƏ  DİGƏR  İCBARİ  ÖDƏNİŞLƏR 
12.1 Tərəflər bu Müqavilənin icrası ilə əlaqədar qanunvericilikdə nəzərdə tutulmuş özlərinə aid bütün vergilərin, rüsumların və digər icbari yığımların ödənilməsi öhdəliyinin icrasına görə məsuliyyət daşıyacaq.
13. SIĞORTA 
13.1 Podratçı özünün, işçilərinin və subpodratçıların hərəkət və ya hərəkətsizliyi nəticəsində özünün və ya işçilərinin, habelə Sifarişçinin və ya hər hansı üçüncü şəxslərin əmlakına, həyat və ya sağlamlığına dəymiş zərərlə bağlı hər bir sığorta hadisəsi üçün nüfuzlu sığorta təşkilatı ilə müqavilə bağlayaraq, münasib sığorta təminatını əldə edəcək və müvafiq Sığorta müqaviləsinin surətini Sifarişçiyə təqdim edəcək. 
14. HÜQUQLARIN  GÜZƏŞT  EDİLMƏSİ  VƏ  SUBPODRAT 
14.1 Podratçı bu Müqavilə üzrə hüquq və ya öhdəliklərinin tam və ya bir hissəsini üçüncü şəxslərə güzəşt etmək məqsədilə Sifarişçinin yazılı razılığı ilə İşlərin tam və ya müəyyən hissəsinin icrası üçün subpodrat müqaviləsi bağlaya bilər.
14.2 Sifarişçi təklif olunmuş subpodratçıları və ya təchizatçıları qəbul edə və ya rədd edə bilər. Podratçı  Sifarişçinin əsaslı etirazı ola biləcək hər hansı subpodratçını, təchizatçını və ya digər şəxs və ya təşkilatı İşlərin icrasına cəlb etməyəcək. Subpodratçı və ya təchizatçı rədd edildiyi halda Podratçı müvafiq əvəz etmə təqdim etməlidir. Sifarişçi  tərəfindən təklif olunan subpodratçı və ya təchizatçının qəbul edilməsi Sifarişçini qüsurlu İşlərdən imtina etmək hüququndan məhrum etmir.
14.3 Podratçı tərəfindən İşlərin icrası ilə bağlı üçüncü şəxslərlə Subpodrat qaydasında bağlanacaq  istənilən müqavilə bu Müqavilənin şərtlərinə uyğun olmalıdır. 
14.4 Podratçı öz hərəkəti və hərəkətsizliyinə məsuliyyət daşıdığı kimi, subpodratçıların, təchizatçıların və İşlərin icrasını təmin edən digər şəxs və təşkilatların da hərəkəti və hərəkətsizliyinə  görə məsuliyyət daşıyacaq.
14.5 Qanunla tələb olunan hallar istisna olmaqla, Sifarişçi hər hansı bir subpodratçı, təchizatçı, və ya İşləri icra edən digər şəxs və ya təşkilatlara ödəniş etmək öhdəliyini daşımır və ödənişi yalnız Podratçı vasitəsi həyata keçirməlidir.
14.6 Sifarişçinin hüququ var ki, Podratçıya yazılı bildiriş təqdim etməklə bu Müqavilə üzrə hüquqlarının tam və ya bir hissəsini istənilən vaxt üçüncü şəxslərə ötürsün. Belə olduğu halda  həmin üçüncü şəxslər bu Müqavilənin bütün şərt və müddəalarının qəbul etmələri barədə Podratçıya yazılı surətdə məlumat təqdim edəcəklər.

15. İŞLƏRİN TƏHVİL VERİLMƏSİ  
15.1 Podratçı Başa Çatdırılma tarixindən 5 (beş) təqvim günü əvvəl İşlərin yekunlaşması barədə Sifarişçiyə məlumat verəcək və Tərəflərin səlahiyyətli nümayəndələri yoxlamaların aparılması üçün vaxt təyin edəcəklər. Yoxlamaların nəticəsi olaraq Tərəflərin səlahiyyətli nümayəndələri hazırkı Müqavilə üzrə Podratçının öhdəliklərinin tam icra olunduğunu təsdiq edən İşlərin təhvil verilməsinə dair Təhvil-Təslim Aktının imzalaması gününü təyin edəcəklər. Təhvil-Təslim Aktının imzalanması gününün təyin edilməsi zamanı bu Müqavilənin 15.2-ci maddəsinə uyğun olaraq qüsurların aradan qaldırılması müddətləri nəzərə alınacaq.   
15.2 Təhvil-Təslim Aktının imzalanması məqsədilə aparılan yoxlamalar zamanı aşkar edilmiş qüsurlar hər iki Tərəfin  birgə tərtib edəcəyi və imzalayacağı nəzərdə tutulan müvafiq protokolda (bundan sonra “Qüsurların aradan qaldırılması Protokolu”) əks olunacaq. 
15.3 Yoxlama zamanı aşkar edilmiş qüsurlarla bağlı tərtib olunan Qüsürların aradan qaldırılması Protokolunda nəzərdə tutulan qüsur və çatışmazlıqların aradan qaldırılması həmin Protokolda nəzərdə tutulacaq müddət ərzində Podratçı tərəfindən özünün daxili imkanları hesabına və bu Müqavilə ilə müəyyən olunmuş Muzdun məbləğinin artmasına səbəb olmadan həyata keçiriləcək. 
15.4 Bu müddətdə Protokolda göstərilən qüsur və çatışmazlıqlar Podratçı tərəfindən tam və ya qismən aradan qaldırılmazsa Sifarişçi öz mülahizəsinə əsasən həmin qüsur və çatışmazlıqların Podratçı tərəfindən aradan qaldırılması üçün yeni müddət təyin edə və ya üçüncü təşkilatı cəlb etməklə onların aradan qaldırılmasını özü həyata keçirə bilər. Belə olduğu halda, Sifarişçinin hüququ var ki, həmin qüsur və çatışmazlıqların aradan qaldırılması xərclərini bu Müqavilə üzrə Podratçıya ödəniləcək Muzddan tutmaqla əvəzləşdirilməsini təmin etsin. 
15.5 Sifarişçi İşləri Təhvil-Təslim Aktına əsasən o şərtlə qəbul edəcək ki, İşlər bu Müqavilənin şərtlərinə uyğun tam, qənaətbəxş səviyyədə və qüsursuz icra olunmuş və ya hər hansı qüsur aşkar olunduqda onların aradan qaldırılması yuxarıdakı 15.3-cü maddədə qeyd olunan Protokolla müəyyən olunmuş müddətdə aradan qaldırılmış olsun. 
15.6 Podratçı subpodrat qaydasında görülmüş İşlər üzrə Subpodrat təşkilatlarla birgə Sifarişçi qarşısında məsuliyyət daşıyacaq. Subpodrat təşkilatları tərəfindən icra edilmiş İşlər Sifarişçiyə həmin subpodrat təşkilatların bilavasitə iştirakı ilə təhvil veriləcək. 
16. QARANTİYA MÜDDƏTİ 
16.1 Podratçı  Binanın  təmir  edilməsindən  sonra  Sifarişçinin müəyyən etdiyi keyfiyyət standartları və göstəricilərinə tam uyğun olacağına və bu Müqavilə ilə müəyyən olunmuş qarantiya müddətində istismar edilməsinin mümkün olacağına təminat verir və bununla əlaqədar bu Müqavilə ilə müəyyən olunmuş qaydada məsuliyyət daşıyır. 
16.2 Binanın və ona aid və ya daxil olan mühəndislik sistemlərinin, avadanlıqların, materialların normal istismar müddəti və bununla əlaqədar görülmüş İşlərin keyfiyyətinə aid qarantiya müddəti (bundan sonra “Qarantiya Müddəti”) Tərəflər arasında Təhvil-Təslim Aktının imzalandığı gündən etibarən 12 (on iki) ay təşkil edəcək.
16.3 Əgər Qarantiya Müddəti ərzində Binanı istismarı zamanı həmin Binanın, ona aid və ya daxil olan mühəndislik sistemlərinin, avadanlıqların, materialların və Podratçı tərəfindən görülmüş İşlərin keyfiyyətində hər hansı qüsurlar üzə çıxarsa və bu qüsur üçün məsul tərəfin Podratçı olduğu sübuta yetirilərsə, Podratçı bu cür qüsurları Sifarişçi ilə razılaşdırılmış müddətdə öz hesabına şərtsiz aradan qaldıracaq və bununla Qarantiya Müddəti qüsurların aradan qaldırıldığı dövrə bərabər müddətə uzadılmış hesab olunacaq.
16.4 Aşkar olunmuş qüsurların qeydə alınması məqsədilə Aktın tərtib olunmasında, həmin qüsurun aradan qaldırılması qaydası və müddətlərinin razılaşdırılmasında iştirak etmək məqsədilə aşkar olunmuş qüsurlar barədə Sifarişçinin yazılı bildirişini aldıqdan sonra 1 (bir) gün ərzində Podratçı özünün səlahiyyətli nümayəndəsini təyin etməlidir. Bu cür nümayəndə Podratçı tərəfindən təyin edilmədikdə Sifarişçin adıçəkilən Aktı müvafiq sahədə ixtisaslaşmış müstəqil ekspert təşkilatının nümayəndəsinin iştirakı ilə tərtib etmək hüququ olacaq. Belə olduğu halda, Akt tərtib eildiyi tarixdən etibarən 10 (on) təqvim günü ərzində Podratçıya göndəriləcək. Akta göstərilən məlumatlar Tərəflər arasında mübahisə predmeti ola bilməz və Podratçı tərəfindən qüsurların tam aradan qaldırılması üçün əsasdır. 
17. TƏMİNAT 
17.1 Sifarişçi tərəfindən tələb olunarsa, Podratçı Sifarişçinin xeyrinə hər-hansı bir nüfuzlu yerli və ya beynəlxalq bank tərəfindən verilmiş və qüvvədə olma müddəti bu Mügavilənin 16.2-ci Maddəsində nəzərdə tutulan Qarantiya Müddətini əhatə edən İcra zəmanətini (qarantiya məktubunu) Sifarişçiyə təqdim edəcək.
17.2 Tərəflərdən hər biri bununla təsdiq edir və zəmanət verir ki:
17.2.1 o, qanunvericiliyə uyğun təsis edilib və fəaliyyət göstərir, özünün əmlakına, aktivlərinə, gəlirlərinə sahib olmaq, bu Müqaviləni imzalamaq və bu Müqaviləyə uyğun fəaliyyət göstərmək hüququ və səlahiyyətinə malikdir;
17.2.2 bu Müqavilə üzrə öhdəliklərin qəbulu və icrası təsis sənədlərinin hər-hansı müddəalarının, üçüncü şəxslərin hüquqlarının, hər-hansı qərar və ya inzibati aktın və ümumilikdə Azərbaycan Respublikasının qanunvericiliyinin pozulmasına səbəb olmayacaq; 
17.2.3   İşlərin icrasına təsir göstərə  biləcək   hər   hansı  özünün yol verdiyi qanun posuntusuna istinad edən və aidiyyəti olan hər hansı üçüncü şəxsin, məhkəmə, inzibati və ya dövlət orqanının tələbləri, xəbərdarlıqları, sərəncamları və göstərişləri mövcud deyil;
17.2.4  bu  Müqavilənin  imzalanması, habelə ondan  irəli gələn hüquq və öhdəliklərinin icrası üçün alınması tələb olunan bütün razılıq, təsdiq, lisenziya və notarial təsdiqləri almışdır;
17.3 Podratçı Sifarişçini (i) Podratçıya, onun işçilərinə və ya sub-podratçılarına aid mövcud qanun pozuntularından; (ii) Podratçının yol verdiyi bu Müqavilənin pozulması, özünün səhlənkarlığı və ya xətası ilə əlaqədar bütün itkilər, ziyan və xərclərdən, o cümlədən tələb, araşdırma və iddialardan qoruyacağına razılıq verir.  

17.4 Sifarişçi  bununla  təsdiq  edir  və zəmanət verir ki:
17.4.1. İnşaat işlərinin aparılması üçün torpaq sahəsi qanuni əsasda ayrılmışdır   və  bu  Müqavilə  üzrə  Sifarişçi qismində çıxış etməyə tam səlahiyyətlidir. 
18. CƏRİMƏLƏR 
18.1 Podratçı İşlərin başa çatdırılmasında yol verdiyi hər gecikmə gününə görə Muzdun 0,1% (sıfır tam onda bir faizi) məbləğində Sifarişçiyə dəbbə pulu ödəyəcək. Əgər gecikmənin səbəbi Sifarişçi tərəfindən İşlərə dəyişikliklərin edilməsi və ya Podratçıdan asılı olmayan hər hansı digər səbəbdən baş verərsə, Podratçıya bu cür gecikmələrə görə hər hansı cərimə kəsilməyəcək. 
18.2 Bu Müqavilənin 15.1-ci maddəsinə əsasən Podratçı tərəfindən İşlərin Sifarişçiyə təhvil veriləcəyi barədə Sifarişçiyə məlumat verildiyinə baxmayaraq, Təhvil-Təslim Aktının imzalanması gününün təyin edilməsinin və ya hər hansı ödənişin üzürsüz səbəbdən gecikdirilmiş hər gününə görə Muzdun 0,01% (sıfır tam yüzdə bir faizi) məbləğində Sifarişçiyə dəbbə pulu ödəyəcək.
18.3 Bu Müqavilə üzrə ödəniləcək cərimələrin ümumi həcmi Muzdun 10% (on faizi) məbləğindən artıq olmamalıdır.
18.4 Podratcı bu müqavilənin 10.1-ci  10.2-ci və  10.2.1-ci tələblərinə əməl etmədiyi hər aşkar olundugu halda 00000 AZN (0000 min manat) cərimə olunacaq.
19. TƏRƏFLƏRİN MƏSULİYYƏTİ 
19.1 Tərəflər hazırkı Müqavilədən irəli gələn öhdəliklərinin icra edilməməsi və ya lazımınca icra edilməməsinə görə bu Müqavilə və qanunvericiliklə müəyyən edilmiş qaydada məsuliyyət daşıyacaqlar.
19.2 Bu Müqavilə ilə müəyyən olunmuş cərimələrin və vurulmuş hər hansı ziyanın ödənilməsi Tərəfləri bu Müqavilə üzrə öhdəliklərinin icra edilməsi vəzifəsindən azad etməyəcək. 
19.3   Bu Müqavilə üzrə İşlərin icrasında qüsurlar mövcüd olduqda, Sifarişçi istər bu Müqavilənin 15-ci maddəsinə uyğun olaraq Təhvil Təslim Aktı imzalananadək tərtib olunan Qüsurların aradan Qaldırılması Protokolunda müəyyən olunmuş müddətdə, istərsədə bu Müqavilənin 16.2-ci maddəsinə əsasən Təhvil-Təslim Aktı imzalandıqdan sonra hesablanacaq Qarantiya Müddətində həmin qüsurların birtərəfli qaydada aradan qaldırılması məqsədilə Podratçıdan əlavə İşlərin icrasını tələb etmək hüququndan istifadə edə biləcək. Podratçı bu cür əlavə İşlərin dəyərini, o cümlədən tikinti materialları və nəqliyyat xərcləri də daxil olmaqla, bütün əlavə xərcləri öz hesabına ödəyəcək və Podratçının bu cür əlavə İşlərlə bağlı Sifarişçidən əlavə ödənişlərin edilməsini tələb etmək hüququ olmayacaq. 
19.4 Podratçının və/və ya onun işçilərinin, habelə subpodratçılarının hər hansı təqsirli və ya təsadüfən yol verdiyi hərəkət və ya hərəkətsizliyi nəticəsində Sifarişçiyə və/və ya hər hansı üçüncü şəxslərə vurulmuş zərərlə bağlı Sifarişçinin qarşısında Podratçı özü cavabdeh olacaq və o, belə hərəkət və ya hərəkətsizlik nəticəsində hər hansı üçüncü şəxslər tərəfindən Sifarişçiyə qarşı irəli sürülə biləcək tələb və iddialardan Sifarişçini qoruyacaq və bunun nəticəsində Sifarişçiyə vurula biləcək zərərin əvəzini ödəyəcək. 
19.5 Podratçı tərəfindən görülmüş İşlərin nəticələrinin bu Müqavilənin şərtlərinə uyğun Sifarişçiyə tam təhvil verilməsi anınadək təsadüfən və ya qəsdən məhv olması və ya korlanması, habelə Sifarişçiyə və ya üçüncü şəxslərə və ya onların əmlaklarına qəsdən və ya təsadüfən vurulmuş hər hansı zərərlə bağlı risklər üzrə məsuliyyəti Podratçı özü daşıyacaq.

20. MÜQAVİLƏYƏ  XİTAM  VERİLMƏSİ 

20.1 Sifarişçi, yazılı bildiriş təqdim etməklə aşağıdakı hallarda bu Müqavilədən  birtərəfli qaydada imtina edə bilər:
20.1.1 Podratçı tərəfindən İşlərin icrasının başlanmasında 20 (iyirmi) təqvim günündən çox ləngimələrə yol verildikdə;
20.1.2 Podratçı tərəfindən İşlərin icrası müddətləri sistematik olaraq pozulduqda və bu xəta 10 (on) təqvim günü ərzində Podratçı tərəfindən aradan qaldırılmadıqda;
20.1.3 Sifarişçi İşlərə dəyişiklik etmədən Podratçı tərəfindən smetadan kənaraçıxmaya yol verildikdə və bu xəta 10 (on) təqvim günü ərzində Podratçı tərəfindən aradan qaldırılmadıqda;
20.1.4 Podratçı tərəfindən bu Müqavilədən irəli gələn öhdəliklərinin icrasını mümkünsüz edən hərəkət və ya hərəkətsizliyə yol verildikdə və bu xəta 10 (on) təqvim günü ərzində Podratçı tərəfindən aradan qaldırılmadıqda;
20.1.5 İşlərin icrasında yol verilmiş qüsurlar bu Müqavilənin 19.3-cü bəndi ilə müəyyən olunmuş müddətdə Podratçı tərəfindən aradan qaldırılmadıqda;
20.1.6 İşlərin icrasında keyfiyyət tələblərinə Podratçı tərəfindən sistematik olaraq riayət edilmədikdə və bu xəta 10 (on) təqvim günü ərzində Podratçı tərəfindən aradan qaldırılmadıqda;
20.1.7 Podratçının fəaliyyət göstərməsinə, habelə bu Müqavilə üzrə İşlərin həyata keçirilməsinə əsas verən Podratçıya məxsus xüsusi razılıq (lisenziya), habelə digər icazə sənədləri və ya sertifikatlarına qanunvericiklə müəyyən olunmuş qaydada xitam verildikdə.
20.2 Bu Müqaviləyə 20.1-ci maddədə nəzərdə tutulmuş əsaslarla xitam verildikdə Sifarişçi faktiki görülmüş İşlərin dəyərini təşkil edən Muzdan əlavə heç bir halda Podratçıya hər hansı zərərin, habelə əlavə xərc və əldən çıxmış faydanı ödəməyə borclu olmayacaq. 
21. TƏTBİQ  OLUNAN  HÜQUQ  VƏ  MÜBAHİSƏLƏRİN  HƏLLİ
21.1 Bu Müqavilə Azərbaycan Respublikasının qanunvericiliyi ilə tənzimlənəcək.
21.2 Bu Müqavilənin icrası ilə əlaqədar yaranmış fikir ayrılığı və mübahisələr  Tərəflərin razılığı ilə danışıqlar yolu ilə həll ediləcək və razılığın əldə olunması Tərəflər arasında imzalanacaq və imzalandığı andan hazırkı Müqavilən ayrılmaz hissəsi hesab ediləcək əlavə razılaşma ilə (və ya protokolla) rəsmiləşdiriləcək.
21.3 Bu Müqavilədən irəli gələn və ya onunla əlaqədar olan mübahisələrin həllində Tərəflər arasında razılıq əldə olunmadıqda, həmin mübahisələr Azərbaycan Respublikasının məhkəmələrinin həllinə veriləcək.

22. FORS-MAJOR HALLARI

22.1 Tərəflərdən heç biri hazırkı Müqavilə üzrə üzərinə götürdüyü öhdəlikləri Tərəflərin iradəsindən asılı olmayan və hazırkı Müqavilə imzalandıqdan sonra meydana çıxan səbəblərə görə (daşqın, uçqun, sel, yanğın, yer sürüşməsi, zəlzələ, silahlı iğtişaşlar və sair qarşısı alınmaz səbəblər nəticəsində) tam və ya qismən yerinə yetirmədikdə və ya lazımi səviyyədə yerinə yetirmədikdə məsuliyyət daşımayacaq. Qarşısı alınmaz hallara istinad edən Tərəf digər Tərəfi dərhal bu haqda yazılı şəkildə xəbərdar edəcək. Bununla əlaqədar olaraq, bu Müqavilə üzrə öhdəliklərin yerinə yetirilməsi müddətləri fors-major hallarının və onların nəticələrinin mövcud olduğu müddətə mütənasib olaraq uzadılacaq. Fors-major halları başa çatdıqdan sonra Tərəflərin bu Müqavilə üzrə hüquq və öhdəlikləri bərpa ediləcək.  
22.2 Baş vermiş fors-major halları və onların nəticələri 20 (iyirmi) təqvim günündən artıq müddətə davam edərsə, Tərəflər İşlərin icrasının davam etdirilməsi mümkünlüyünü müzakirə edəcəklər. Müzakirələr nəticəsində Tərəflər arasında 7 (yeddi) təqvim günü ərzində razılıq əldə olunmadıqda, hər iki Tərəf bu Müqaviləyə xitam verilməsini tələb edə biləcək. Belə olduğu halda Tərəflərdən hər hansı biri dəymiş zərərin əvəzini digər Tərəfdən tələb edə bilməyəcək.   
23. YEKUN MÜDDƏALAR
23.1 Bu Müqavilə imzalandığı andan hüquqi qüvvəyə minir və Tərəflərin hazırkı Müqavilə üzrə öhdəliklərinin tam yerinə yetirilməsi anınadək qüvvədə qalacaq.   
23.2 Bu Müqavilədə nəzərdə tutulmayan məsələlər Azərbaycan  Respublikasının qanunvericiliyinə uyğun olaraq tənzimlənəcək.
23.3 Hazırkı Müqavilə azərbaycan dilində, eyni hüquqi qüvvəyə malik olan  2 (iki ) əsl nüsxədə imzalanacaq və Tərəflərin hər birində müvafiq olaraq 1 (bir) nüsxə saxlanacaq. 
23.4 Bu Müqavilənin hər hansı hissəsinin etibarsız hesab edilməsi Müqavilənin bütövlükdə etibarsız hesab edilməsinə səbəb olmayacaq. 
23.5 Hazırkı Müqaviləyə hər hansı əlavə və dəyişikliklər Tərəflərin qarşılıqlı razılığı ediləcək. Müqaviləyə ediləcək bütün əlavə və dəyişikliklər yazılı şəkildə tərtib edildikdən və Tərəflərin nümayəndələri tərəfindən imzalandıqdan sonra hüquqi qüvvəyə minəcək və Müqavilənin ayrılmaz tərkib hissəsini təşkil edəcək.    
23.6 Bu Müqavilənin qüvvədə olduğu müddətdə hüquqi ünvanında və bank rekvizitlərində dəyişikliklərin baş verdiyi Tərəf 10 (on) təqvim günü ərzində digər Tərəfi bu barədə yazılı şəkildə xəbərdar edəcək.
23.7 Bu Müqavilə ilə əlaqədar bütün bildirişlər yazılı şəkildə göndərildiyi təqdirdə hüquqi qüvvəyə malik olacaq. 
23.8 Bu Müqavilədə göstərilən bütün əlavələr onun ayrılmaz tərkib hissəsidir və Müqaviləyə əlavə olunur.  

